შეკითხვები:
1. ჰქონდა თუ არა საქართველოს მთავრობას რეალური მცდელობა სამხრეთ კორეაში შეეძინა  ანტიგენის განმსაზღვრელი ხარისხიანი  სწრაფი ტესტები, რასაც ეს ქვეყანა ძალიან ეფექტურად  იყენებს  ეპიდემიის მართვაში? თუ კი, რა არის ამ მოლაპარაკებების მიმდინარე სტატუსი?
2. ვინ აწარმოაებდა ჩინულ კომპანია, Schenzhen Bioeasy Technology-სთან მოლაპარაკებებს? უშუალოდ საქართველოს ხელისუფლება, თუ რომელიმე კერძო პირი ან კომპანია?
3. რომელ კერძო ლაბორატორიას მიეცემოდა აღნიშნული ტესტების ადმინისტრირების უფლება საქართველოში და რა პირობებით-უშუალო გამოყენება, თუ გადაყიდვა?
4. გადამოწმდა თუ არა იმ ჩინური კომპანიის პროდუქციის სანდოობა, რომელთანაც გაფორმდა ხელშეკრულება ტესტების შეძენაზე. (ესპანეთში ჩინეთის საელჩოს განცხადებით, კომპანია Schenzhen Bioeasy Technology-ს არ ჰქონდა ჩინეთის სამედიცინო პროდუქტების ეროვნული ადმინისტრაციის შესაბამისი ლიცენზია). თუ გადამოწმდა, რა გზით?
5. დაზღვეული იყო თუ არა კონტრაქტი, რომელიც საქართველოს მთავრობამ აღნიშნული კომპანიასთან 215 ათასი სწრაფი ტესტის შესაძენად ჯამში 1.182 500 დოლარის მოცულობაზე გააფორმა (ერთი ტესტის ღირებულბა 5.5 დოლარი)?
9. მიმდინარეობს თუ არა ამჟამად მოლაპარაკება სხვა კომპანიასთან სწრაფი ანტიგენის განმსაზღვრელი ტესტების (და ანტისხეულების განმსაზღრვრელი ტესტებისაც) შეძენაზე და რომელი ქვეყნის კომპანიებთან? 
10. შეგიძლიათ თუ არა ამ ეტაპზე დაახლოებით განსაზღვროთ ვადები, როდის შეძლებს მთავრობა ზემოაღნიშნული (სწრაფი, ანტიგენის განმსაზღვრელი) ტესტების შემოტანას ქვეყანაში.
კორონავირუსის ეპიდემიის გამო შექმნილი ფორსმაჟორული სიტუაციიდან გამომდინარე, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ, საქართველოს მთავრობის მხარდაჭერით, განახორციელა ყველა საჭირო და აუცილებელი ქმედება, ქვეყანაში კორონავირუსის სადიაგნოსტიკო სწრაფი ტესტების მაქსიმალურად მოკლე დროში შემოტანის მიზნით, კერძოდ: 
2020 წლის 19 მარტს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში გაიმართა სამუშაო შეხვედრა კორონავირუსის სადიაგნოსტიკო ტესტების გამოყენებასთან დაკავშირებით სპეციალური ალგორითმის შემუშავების საკითხზე, რომელშიც სამინისტროს, სსიპ „ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისა“ და სსიპ „სამედიცინო და ფარმაცევტული საქმიანობის რეგულირების სააგენტოს“ წარმომადგენლებთან ერთად მონაწილეობდნენ წამყვანი ინფექციონისტები (გიორგი კამკამიძე, მაია ბუწაშვილი, გიორგი კანდელაკი). 
ალგორითმის განხილვის პარალელურად, მსჯელობა გაიმართა საქართველოში კორონავირუსის სადიაგნოსტიკო ტესტების დაჩქარებული წესით შემოტანასა და რეგისტრაციის პროცედურების გამარტივებაზე. სამინისტროს წარმომადგენლების მხრიდან დაისვა კითხვა ანტიგენის სწრაფი ტესტის რომელ მწარმოებელ კომპანიებს გაუწევდნენ რეკომენაციას ინფექციონისტები. ბატონი გიორგი კამკამიძის მიერ შემოთავაზებული იქნა ჩინური კომპანია „ბიოიზის“ (,,Shenzhen Bioeasy Biotechnology Co.,Ltd.”) წარმოებული ანტიგენისა და ანტისხეულების ტესტები. მან აღნიშნა, რომ ამ კომპანიის პროდუქციას საკმაოდ კარგი მონაცემები ქონდა, რასაც ასევე დაეთანხმა დაავადებათა კონტროლის ცენტრის წარმომადგენელიც. 
შეხვედრის დასრულებისთანავე, სამინისტროს შესაბამისმა სამსახურმა ელ. ფოსტის მეშვეობით მიმართა კომპანია „ბიოიზს“ სწრაფი ტესტების შესყიდვასთან დაკავშირებით. აღნიშნულ კომპანიასთან მოლაპარაკების პარალელურად, კომპანიის სანდოობის საკითხის გადამოწმება ეთხოვა საქართველოს ელჩს ჩინეთის სახალხო რესპუბლიკაში. ელჩისგან მიღებული ინფორმაციით, კომპანია „ბიოიზიც“ იყო ჩინეთის კომერციის სამინისტროს მიერ მიწოდებული კომპანიების სიაში, რომლებიც სარგებლობენ ნდობითა და მაღალი რეპუტაციით. ამასთან, აღნიშნულ კომპანიას გააჩნდა ყველა ის დოკუმენტაცია, რომელიც საჭირო იყო პროდუქციის ექსპორტისთვის.
კომპანიასთან ინტენსიური მოლაპარაკების შედეგად, 21 მარტს მოხდა შეთანხმება ტესტების მოწოდების გრაფიკზე. მხარეთა შორის შეთანხმება გაფორმდა 23 მარტს, ჯამში 215 000 ტესტის შესყიდვაზე (ერთეულის ღირებულება 5.5 დოლარი):
1. 2019-Novel CoronaVirus (2019-nCov) IgG/IgM GICA Rapid Test – 4000 ტესტი (ანტისხეულზე დამყარებული ტესტები)
2. Novel CoronaVirus (2019-nCov) Ag GICA Rapid Test – 211 000 ტესტი (ანტიგენზე დამყარებული ტესტები)
კომპანიის მოთხოვნა იყო მოსაწოდებელი საქონლის ღირებულების წინასწარი ანაზღაურება (ჩინეთის ბაზარზე ნებისმიერი ტესტებისა თუ ინდივიდუალური დაცვის საშუალებების შეძენა ხდება წინასწარი ანგარიშსწორებით), თუმცა სამინისტროს აქტიური მოლაპარაკებისა და თხოვნის შედგად, მათ მიერ მიღებულ იქნა უპრეცედენტო გადაწყვეტილება და მიღწეული იქნა შეთანხმება, რომ საწყის ეტაპებზე კომპანიისთვის ტესტების ღირებულების ანაზღაურება მოხდებოდა საქონლის ფაქტობრივად მიღების შემდეგ. 
ხელშეკრულების თანახმად, კორონავირუსის სადიაგნოსტიკო ტესტების პირველი ნაწილის (1000 ანტიგენი და 1000 ანტისხეული) გამოგზავნა დაგეგმილი იყო 24 მარტს. 25 მარტს სამინისტროს დაუკავშირდა კომპანიის წარმომადგენელი და აცნობა, რომ იმავე დღეს ჩატარდა ტესტების ხარისხის კონტროლი და ანტიგენის ტესტის (Novel CoronaVirus (2019-nCov) Ag GICA Rapid Test) მგრძნობელობა საკმარისი არ აღმოჩნდა, რის შედეგადაც კომპანიამ მიიღო გადაწყვეტილება საკუთარი პროდუქციის უკან გაწვევის თაობაზე. შესაბამისად, ზემოხსენებული 2000 ტესტი, რომლებსაც იმ მომენტისთვის ჯერ არ ჰქონდა გავლილი საბაჟო პროცედურები, უკან დაუბრუნდა მომწოდებელს. ანტიგენის 1000 ტესტი ჩანაცვლდა 2000 ცალი სხვა ტიპის ანტიგენის ტესტით (Bioeasy 2019-Novel Coronavirus (2019-nCoV) Antigen Rapid Test Kit (Fluorescence Immunochromatographic Assay)), რომლის შედეგიც ანალიზატორის მეშვეობით მოწმდება. რაც შეეხება ანტისხეულის განმსაზღვრელ ტესტებს, ისინი სამინისტრომ მიიღო სრული მოცულობით (4000 ცალი). 
ქვეყანაში შექმნილი ეპიდემიოლოგიური სიტუაციიდან და „ბიოიზთან“ გაფორმებული ხელშეკრულების ანულირებიდან გამომდინარე, სამინისტრო 25 მარტს დაუკავშირდა ანტიგენის მწარმოებელ სხვა ჩინურ კომპანიას - Beijing Savant Biotechnology Co., Ltd. აღნიშნული კომპანიის სანდოობა ასევე გადამოწმდა ჩინეთში საქართველოს ელჩის მიერ და კომპანიის საქმიანი რეპუტაცია დადებითად შეფასდა. ესპანეთში ანტიგენის სწრაფ ტესტთან დაკავშირებით შექმნილი ვითარებიდან გამომდინარე, აღნიშნულმა კომპანიამ პირველ ეტაპზე უსასყიდლოდ მოგვაწოდა 2000 ცალი ანტიგენის ტესტი New Coronavirus (SARS-CoV-2) N Protein Detection Kit (Fluorescence Immunochromatography), რათა დადგინდეს რამდენად მისაღები იქნება მათ მიერ წარმოებული ტესტები საქართველოსთვის. 
ამას გარდა, მოლაპარაკება შედგა კორონავირუსის სადიაგნოსტიკო ტესტების მწარმოებელ ჩინურ კომპანიებთან (Sansure Biotech Inc; Shanghai Fosun Long March Medical Science Co., Ltd.) 40 000 PCR ტესტისა და 40 000 ექსტრაქციის ნაკრების შესყიდვასთან დაკავშირებით, რომლებიც საქართველოში 28 აპრილს იქნება. აღნიშნულ კომპანიებთან დაკავშირება მოხდა საქართველოში ჩინეთის სახალხო რესპუბლიკის საელჩოს დახმარებით. 3 აპრილს ჩინეთის საელჩოს მიერ სამინისტროს უსასყიდლოდ გადმოეცა კომპანია Sansure Biotech Inc.-ის მიერ წარმოებული 1008 PCR ტესტი, რომელიც მოწონებულ იქნა დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ და მიღებულ იქნა გადაწყვეტილება დიდი რაოდენობით შესყიდვაზე. 
ჩინეთის გარდა, კორონავირუსის სადიაგნოსტიკო ტესტსისტემების მწარმოებელ კომპანიებთან მოლაპარაკებები მიმდინარეობს კორეაშიც, საქართველოს ელჩის აქტიური მონაწილეობით. ელჩის მხრიდან სამინისტროსთვის მოწოდებული იქნა კორეის მთავრობის მიერ ავტორიზირებული კომპანიების სია და მათი პროდუქციის ჩამონათვალი. სსიპ „დაავადებათა კონტროლისა და საზოგადოებრივი ჯანმრთელობის ეროვნული ცენტრის“ მიერ შერჩეულ იქნა კორეული კომპანია SD Biosensor და მიღებულ იქნა გადაწყვეტილება 50 000 ცალი ანტიგენის განმსაზღვრელი ტესტის (09COV30D        STANDARD™ Q COVID-19 Ag Test) შეძენის შესახებ. აღნიშნული ტესტების მოწოდება აპრილის ბოლოს იგეგმება.
ამას გარდა, უკვე საქართველოშია კორეული კომპანიების - OSANG და SolGent მიერ წარმოებული 20 000 PCR ტესტი, რომელთა შესყიდვა მოხდა საქართველოს ბანკის მიერ.
[bookmark: _GoBack]ამასთან, მიმდინარე წლის 15 აპრილს  „თიბისი“ ბანკის მიერ სამინისტროს უსასყიდლოდ გადმოეცა ჰოლანდიური კომპანიის Inzek B.V. მიერ წარმოებული ანტისხეულების განმსაზღვრელი 5000 ტესტი. 
სახელმწიფო შესყიდვითა თუ დონაციის გზით მიღებული სწრაფი ტესტები არაკომერციული მიზნით გადაეცათ ინფექციურ კლინიკებს, სსიპ „საგანგებო სიტუაციების კოორდინაციისა და გადაუდებელი დახმარების ცენტრს“ მედპერსონალის ტესტირებისთვის, ცხელებისა და ახალი კორონავირუსის ინფექციის სამართავად მობილიზებულ კლინიკებს და სხვ.

